
Week 2
TEMA VIR DIE WEEK: Niemand begeer meer ‘fellowship’ met jou as God die Vader.
INLEIDING:
Ons gaan aan met ons reeks “Unbroken Fellowship with the Father”. Soos verlede week genoem, is daar soos wat ons die lewe leef baie “Ups and Downs” en ons probeer uit alles sin maak vir ons lewe. In hierdie reeks bespreek ons aspekte van God se openbaring aan die mens wat die kern vorm van om uiteindelik lewens van vervulling en impak te leef. 

SLEUTELSKRIF: Johannes 1:10 -11

VRAAG OM TE ANTWOORD IN HIERDIE SESSIE:
Hoe beskryf ons genade en wat is die voorbeeld wat God vir ons daarin kom demonstreer? Hoe beleef ek hierdie genade prakties in my lewe. 
GESPREK:
Johannes 1:10-11
Hy was in die wêreld, en die wêreld het deur Hom ontstaan, en die wêreld het Hom nie geken nie. Hy het na sy eiendom gekom, en sy eie mense het Hom nie aangeneem nie.
· Mense glo dat God met die mens verhouding het vanuit ‘n stand van die mens se gebrokenheid en sonde.
· Alles het natuurlik al begin reeds voordat die mens daar was. – Voor die grondlegging van die wêreld – 
· Al het sy “eie” mense Hom nie aangeneem nie, het Hy nog steeds die eerste tree gegee, die inisiatief geneem want Hy wou by sy mense wees. 
Die vleeswording van Jesus (Incarnation) bewys hierdie inisiatief van God.
Johannes 1:14
En die Woord het vlees geword en het onder ons gewoon—en ons het sy heerlikheid aanskou, ‘n heerlikheid soos van die Eniggeborene wat van die Vader kom—vol van genade en waarheid.
· In die oorspronklike teks word hier verwys na God wat met sy mense kom ‘tabernakel’ het. Ons sien dit met die volk Israel en in die detail van die spesifikasies waarin Moses die Tabernakel moes bou – Met die Voorhof, die Heiligste en Allerheiligste. Die allerheiligste is die deel van die tabernakel waar God se heiligheid en teenwoordigheid was want God wou by sy mense wees...
Johannes 17: 24
Vader, Ek wil dat waar Ek is, hulle wat U My gegee het, ook saam met My sal wees, sodat hulle my heerlikheid kan aanskou wat U My gegee het, omdat U My liefgehad het voor die grondlegging van die wêreld.

‘n Totale herposisionering" van die mens het plaasgevind
· Daar is ‘n storie van ‘n vriend van ons wat na Nieuw-Zeeland immigreer het – Daar het vir hom ‘n totale ‘relocate’ plaasgevind, soveel so dat hy nou die All Blacks ondersteun – dis krimineel!
· Daar het dus vir ons, in Christus ‘n ‘Goddelike ruiltransaksie’ plaasgevind
· Skuld en skaamte het kom plek maak vir vergifnis en ‘n nuwe identiteit in Christus
Johannes 17:22
En Ek het hulle die heerlikheid gegee wat U My gegee het, sodat hulle een kan wees, net soos Ons een is.
· Soos ons vroeër gedeel het, God se verhouding met die mens is nie uit ‘n plek van wanhoop en vertwyfeling nie – 
· God se verhouding gebeur nou vanuit ‘n nuwe openbaring – “An Unbroken Fellowship with the Father!

Waaroor gaan dit!
Ewige lewe is nou nie ‘n tyd in die toekoms nie, ewige lewe beteken intimiteit en eenheid met God nou! 
· Soos wat Johannes 1:10-11 die mens se verwerping van God aandui, so is vers 12 die oplossing...
Johannes 1:12
Maar almal wat Hom aangeneem het, aan hulle het Hy mag gegee om kinders van God te word, aan hulle wat in sy Naam glo;
Johannes 17:3
En dit is die ewige lewe, dat hulle U ken, die enige waaragtige God, en Jesus Christus wat U gestuur het.

“Eternal life is primarily about time—it’s about relationship. It’s not life after death—it’s life in Him, now.”

Ons is daarom ontwerp vir “fellowship” – Die sleutel vir ons om dit te beleef is ons geloof in God.

PRAKTIESE TOEPASSING:
· Alles in die lewe is afhanklik van ons verstaan van ons intieme verhouding met die Vader. Hoe dink jy kan dit in die alledaagse lewe uitspeel?
· Watter sekerheid gee die wete dat Jesus Sy heerlikheid met ons gedeel het wanneer dit kom by die uitdagings van die lewe – siekte, armoede, politieke uitdagings, egskeidings, negatiewe ouer/kind verhoudinge en nog meer. 

BID SAAM:
· Vat ‘n oomblik en bid vir mense in die groep wat nou deur allerhande uitdagings gaan. 
· Vat ook ‘n oomblik en bid vir ons stad, ons land en die gemeenskap in die breë – dat daar goeie leierskap, wysheid en die wil om te verander in ons gemeenskap sal wees. 
____________________________________

